
Annotatsiya: Mazkur tezisda turizm iqtisodiyotini rivojlantirishning
nazariy asoslari, O‘zbekistonda turizm sohasining iqtisodiy ahamiyati, mavjud
muammolar va ularni hal etishning innovatsion yo‘llari tahlil qilingan.
Turizmning yalpi ichki mahsulot, bandlik, eksport tushumlari va hududiy
rivojlanishga ta’siri, turizm klasterlari va ragamli texnologiyalarning o‘rni
yoritilgan. Tadgiqot natijasida turizm xizmatlari raqobatbardoshligini oshirish
bo‘yicha amaliy tavsiyalar ishlab chigilgan.

Kalit so‘zlar: turizm iqtisodiyoti, turizm klasteri, destinatsiya,
raqobatbardoshlik, ragamli turizm, investitsiyalar, bandlik, O‘zbekiston-2030.

Kirish (adabiyotlar sharhi)

Turizm bugungi kunda jahon iqtisodiyotining eng dinamik
rivojlanayotgan tarmoglaridan biri bo‘lib, mamlakatlar iqtisodiy
o‘sishining muhim manbaiga aylanmoqgda. U valyuta tushumlarini
ko‘paytirish, yangi ish o‘rinlari yaratish, kichik biznes va xizmatlar
sohasini rivojlantirish hamda hududlar o‘rtasidagi iqtisodiy
tafovutni kamaytirishda alohida o‘rin tutadi. O‘zbekiston boy
tarixiy-madaniy me’rosi, ziyorat, ekologik va tog‘ turizmi salohiyati
bilan ushbu sohani igtisodiyotning strategik yo‘nalishlaridan biriga
aylantirish imkoniyatiga ega. Jahon miqyosida 2025-yilda xalgaro
turistlar soni taxminan 1,52 mlrd kishiga yetib, 2024-yilga nisbatan
4 foizga oshdi [6].

Me’yoriy-huquqiy jihatdan “Turizm to‘g‘risida”gi Qonun
sohaning huquqiy asoslarini belgilab, turizm faoliyatini tartibga
soladi va uni rivojlantirish uchun sharoit yaratadi [2]. “O‘zbekiston—
2030” strategiyasida esa iqtisodiy o‘sish sur’atlarini oshirish,
xizmatlar sohasini kengaytirish, investitsion muhitni yaxshilash va
aholi bandligini ta’minlash ustuvor vazifalar sifatida belgilangan
[1]. 2025-yil noyabrida gabul gilingan PF-217-son Farmon va PQ-
348-son Qaror turizmni iqtisodiyotning strategik sektori sifatida
e’tirof etib, 2030-yilgacha turizmning YalMdagi ulushini 3,5
foizdan 7 foizga, xorijiy turistlar sonini yiliga 20 million kishigacha
oshirish vazifasini belgiladi [3, 4].

Adabiyotlar tahlili shuni ko‘rsatadiki, turizm iqtisodiyotiga
oid tadqiqotlarda turistlar oqimi, infratuzilma va marketing
masalalari ko‘proq o‘rganilgan bo‘lsa, turizm tarmog‘ining
iqtisodiy samaradorligini baholash, uning tarmogqlararo ta’sirini
aniglash hamda innovatsion va ragamli yechimlarni joriy etish
masalalari  yetarlicha tizimlashtirilmagan. Bu mavzuning
dolzarbligini belgilaydi.

Tadqiqotning maqgsadi — turizm iqtisodiyotini rivojlantirishning dolzarb
masalalarini aniglash va ularni hal etishning innovatsion yo‘llarini asoslashdan
iborat. Vazifalar: turizmning iqtisodiy ahamiyatini tahlil qilish; sohani
rivojlantirishga to‘siq bo‘layotgan omillarni aniqlash; turizm xizmatlari
raqobatbardoshligini oshirish bo‘yicha taklif va tavsiyalar ishlab chiqish.

Igtisodiy nuqtai nazardan turizmning ko‘paytirish samarasi (multiplikator
effekti) yuqori bo‘lib, turizm sohasida yaratilgan har bir ish o‘rni transport, savdo,
qishlog xo‘jaligi, hunarmandchilik, qurilish va umumiy ovqatlanish kabi tegishli
tarmoqlarda qo‘shimcha bandlikni va daromadni yuzaga keltiradi [7,12]. Shu sababli
turizm nafagat mustaqil tarmoq, balki butun iqtisodiyotni harakatga keltiruvchi omil
sifatida qaraladi.

Materiallar va uslublar

Tadgiqotda me’yoriy-huquqiy hujjatlar, ilmiy nashrlar va turizm sohasiga oid
rasmiy statistik ma’lumotlar o‘rganildi. Ishda tahlil va sintez, giyosiy tahlil, tizimli
yondashuv, iqtisodiy-statistik guruhlash, dinamik qgatorlar tahlili hamda mantigiy
umumlashtirish usullaridan foydalanildi. Turizm sohasi ko‘rsatkichlari xalqgaro
tajriba bilan giyosan o‘rganildi.

Natijalar

Statistik ma’lumotlar tahlili O‘zbekiston turizmi so‘nggi yillarda yuqori
sur’atlarda o‘sganini ko‘rsatadi: 2025-yilda mamlakatga qariyb 12 million xorijiy
sayyoh tashrif buyurgan bo‘lib, bu 2016-yilga nisbatan salkam 6 barobar ko‘p;
turizm xizmatlari eksporti esa 4,8 mlrd AQSH dollariga yetib, shu davrda 11 barobar
oshgan [15]. Shunga qaramay, 2030-yilgacha belgilangan maqsadlarga erishish
uchun turistlar ogimining ko‘payishi bilan birga, bir turist hisobiga tushadigan
daromadni oshirish va tarkibiy muammolarni hal etish zarur.

Tadgiqot natijalari turizm iqtisodiyotini rivojlantirishda bir qgator dolzarb
masalalar mavjudligini ko‘rsatdi. Birinchidan, turistik mahsulotlar assortimenti hali
asosan madaniy-tarixiy yo‘nalishlarga tayanib qolmoqda, ekoturizm, gastronomik,
tibbiy, MICE va agroturizm kabi yo‘nalishlar yetarlicha rivojlanmagan. Bu
turistlarning mamlakatda bo‘lish muddatini va bir turist hisobiga to‘g‘ri keladigan
xarajatni oshirishga to‘sqinlik qgiladi. Destinatsiya raqobatbardoshligi esa resurslar,
boshgaruv va xizmat sifati uyg‘unligiga bog‘liqdir [8].

Ikkinchidan, turistik infratuzilma, ya’ni mehmonxona fondi, transport
logistikasi va xizmat ko‘rsatish sifati hududlar kesimida notekis rivojlangan.
Natijada turistik ogim asosan bir necha mashhur shaharlarda to‘planib, boshqga
hududlarning igtisodiy salohiyati to‘liq ishga tushmayapti.

Uchinchidan, malakali kadrlar, xususan xorijiy tillarni biladigan wva
zamonaviy servis standartlarini egallagan mutaxassislar yetishmasligi xizmat
sifatiga ta’sir ko‘rsatmoqda.

To‘rtinchidan, ragamli texnologiyalarning, ya’ni onlayn bron qilish tizimlari,
elektron to‘lovlar, mobil ilovalar, virtual sayohat va ma’lumotlar tahlili
vositalarining turizmda qo‘llanilishi turistik xizmatlar sifatini oshirish, marketing
xarajatlarini kamaytirish va xalgaro bozorda mamlakat imidjini mustahkamlashga
katta imkoniyat yaratadi [11].

Beshinchidan, turizm klasterlarini shakllantirish orqali davlat, biznes va ilm-
fan hamkorligini kuchaytirish, hududlarda yagona turistik mahsulot yaratish va
resurslardan samarali foydalanish mumkin [13].

Turizm  iqtisodiyotining  samaradorligini  baholashda  bir  qator
ko‘rsatkichlardan foydalanish magsadga muvofiq: turistlar soni va ularning o‘rtacha
bo‘lish muddati, bir turistning o‘rtacha xarajati, turizm eksporti hajmi,
mehmonxonalarning bandlik darajasi, turizm sohasida band bo‘lganlar soni hamda
turizmning yalpi ichki mahsulotdagi ulushi [5]. Bu ko‘rsatkichlarning dinamik
tahlili sohaning kuchli va zaif tomonlarini aniglash, hududiy rivojlanish siyosatini
asoslash imkonini beradi.

Xalgaro tajriba shuni ko‘rsatadiki, turizmda yuqori natijalarga erishgan
mamlakatlar yagona destinatsiya brendini shakllantirish, vizalarni soddalashtirish,
sifat standartlarini joriy etish va turistik ma’lumotlarni ragamli tahlil gilishga katta
e’tibor garatadi. Ushbu tajribani [7, 8] milliy sharoitga moslashtirib qo‘llash
O‘zbekiston turizmining ragobatbardoshligini oshirishda muhim ahamiyatga ega.
Shuningdek, hududlarda turistik marshrutlarni tarmogqlashtirish va mavsumiylik
ta’sirini  kamaytiruvchi chora-tadbirlarni amalga oshirish daromadlarning
barqarorligini ta’minlaydi.

Shu bilan birga, turizmni rivojlantirishda barqarorlik tamoyiliga rioya qilish,
ya’'ni tabiiy resurslar va madaniy me’rosni muhofaza qilish, ekologik yukni
me’yorda ushlab turish va mahalliy aholining manfaatlarini hisobga olish uzoq
muddatli igtisodiy samaradorlikning muhim sharti hisoblanadi [14]. Pandemiyadan
keyingi tiklanish turizm sohasining tashqi shoklarga sezgirligini ko‘rsatdi [9, 10].
Shu bois O‘zbekiston tashabbusi bilan BMT Bosh Assambleyasi 2027-yilni Xalgaro
bargaror va yashovchan turizm yili deb e’lon qilgani sohada barqarorlik
tamoyilining ustuvorligini tasdiglaydi [15].

Moliyaviy jihatdan turizm sohasiga investitsiyalarni jalb etish uchun qulay
biznes muhitini yaratish, soliq va kredit imtiyozlarini takomillashtirish, shuningdek,
kichik mehmon uylari, hunarmandchilik ustaxonalari va oilaviy turizm obyektlarini
go‘llab-quvvatlash muhim ahamiyat kasb etadi. Aynan kichik va o‘rta biznes turizm
xizmatlarining xilma-xilligini ta’minlab, mahalliy aholi daromadlarini oshiradi va
gishlog hududlarida iqtisodiy faollikni kuchaytiradi.

Tahlillar turizm sohasida davlat siyosati va biznes manfaatlarining
uyg‘unlashuvi, ilmiy tadqiqotlar natijalariga asoslangan rejalashtirish hamda
monitoring tizimining mavjudligi sohaning barqgaror o‘sishi uchun hal giluvchi omil
ekanini ko‘rsatdi. Shuning uchun turizm statistikasini yuritish, ma’lumotlar
bazalarini yaratish va iqtisodiy-matematik modellashtirish usullarini keng qo‘llash
zarur.

Xulosa va tavsiyalar
Xulosa qilib aytganda, turizm O°‘zbekiston iqtisodiyotining istigbolli va
tarmoqlararo ta’siri yuqori bo‘lgan yo‘nalishi bo‘lib, uni rivojlantirish iqtisodiy
o‘sish, bandlik va hududiy rivojlanishni ta’minlaydi. Sohaning ragobatbardoshligini
oshirish magsadida quyidagilar tavsiya etiladi:

1) turistik mahsulotlarni diversifikatsiya qilish, ekoturizm, gastronomik,
tibbiy va agroturizm yo‘nalishlarini rivojlantirish;

2) hududlarda turistik infratuzilmani, transport logistikasi va xizmat sifatini
yaxshilash;

3) turizm klasterlarini shakllantirish va davlat-xususiy sheriklikni
kengaytirish;

4) ragamli texnologiyalar va elektron xizmatlarni keng joriy etish;

5) soha uchun malakali kadrlar tayyorlash tizimini takomillashtirish va
xalgaro standartlarni joriy etish;

6) turizmni bargarorlik tamoyillari asosida rivojlantirish va ilmiy tadqgiqotlar
natijalarini amaliyotga tatbiq etish.

